Колӧ прӧверитны, кыдзи челядьӧс босьтӧм семьяясын быдмӧны бать-мамтӧм челядь, ставыс-ӧ налӧн лючки

Татшӧм тшӧктӧм сетіс Коми Республикаса Юралысьӧс вежысь Виталий Стаханов Коми Республикалӧн йӧзлы отсӧг сетан агентствоса опека да попечительство органъяслы. Челядьӧс босьтӧм семьяясӧ бать-мамтӧм челядьӧс овмӧдӧм кузя опека органъяслӧн уджын бӧртасъяс йылысь сёрнитігӧн, Виталий Стаханов тӧдчӧдіс, мый шӧр могӧн кольӧ челядь вӧсна тӧждысьӧм, налысь инӧдъяс да вӧля дорйӧм да семьяясын олігӧн налысь безопасносьт видзӧм.

Коми Республикаын ставнас пасйӧма 5795 бать-мамтӧм челядь, на лыдысь 3760 кагаӧс быдтӧны нин выль семьяясын: тӧралысь семьяясын 2486 ныв-зонпосни, 532 кага - приёмнӧй семьяясын. Нӧшта 742 кагаӧс босьтӧмаӧсь пи-ныв пыдди Коми Республикалӧн да Россиялӧн мукӧд регионса семьяясӧ.

«Сэк, кор кӧсйӧны воны ыджыд бӧртасъясӧдз, зэв кокни вӧчны ӧшыбка, мый вермас вӧчны челядьӧс босьтӧм семьяясын кага олӧмлы да дзоньвидзалунлы лёктор. Татшӧмторсьыс колӧ видзчысьны. Приёмнӧй семьяясын бать-мамлы оз позь челядьӧс омӧльтны. Кора нӧшта ӧтчыдысь прӧверитны, кутшӧмӧсь челядьӧс босьтӧм семьяясын кага быдтан условиеясыс», - сетіс  индӧдъяс Коми Республикаса Юралысьӧс вежысь.

***Социальнӧй бать-мамтӧмлун кузя мытшӧд бырӧдӧм вылӧ дінмуын збыльмӧдсьӧ «Водзӧ олӧм вӧсна» республиканскӧй уджтас, бурмӧдсьӧ оланпастэчас, мый веськӧдӧма челядьӧс босьтӧм семьяяс сӧвмӧдӧм вылӧ, примитсьӧны бать-мамтӧг кольӧм челядьӧс социальнӧя дорйӧм кузя содтӧд мераяс.
